
Tascanna Comhthreomhara 
 

“… díríonn tascanna comhthreomhara ar na smaointe móra céanna ach bíonn leibhéil éagsúla deacrachta 

acu..."1 
 

'Is é atá i gceist le tascanna comhthreomhara sraith de dhá nó trí thasc atá deartha chun freastal ar 

riachtanais éagsúla leanaí, ach a dhíríonn ar an smaoineamh matamaiticiúil céanna'2. Dearadh na tascanna 

chun nascadh go dlúth leis an leibhéal eolais agus tuisceana reatha a bhíonn ag na foghlaimeoirí, agus ag 

an am céanna le bheith díreach taobh amuigh dá gcumas cognaíoch. Cuirtear san áireamh sa chur chuige 

seo an éagsúlacht in ullmhacht an fhoghlaimeora agus ina dtuiscint ar na coincheapa atá taobh thiar de na 

tascanna. Is straitéis amháin é tascanna comhthreomhara a d'fhéadfaí a úsáid chun an cleachtas oideolaíoch 

'Tascanna Dúshlánacha Cognaíocha a Úsáid' a chur i bhfeidhm i do sheomra ranga. 

 

 
 

Is sampla amháin é seo de thasc comhthreomhar, ina bhfuil gach foghlaimeoir ag baint úsáid as oibríocht an 

tsuimithe chun an fhadhb a réiteach. Tríd an gcomhthéacs a choinneáil mar an gcéanna ach na huimhreacha 

atá san fhadhb a athrú, is féidir le gach foghlaimeoir páirt a ghlacadh sa phlé leantach, a d'fhéadfadh díriú ar 

na straitéisí a úsáideadh chun an fhadhb a réiteach, agus iad ag obair le huimhreacha atá laistigh dá zón 

neasfhorbartha. Is féidir rogha a thabhairt d'fhoghlaimeoirí, trí iarraidh orthu an tasc is mian leo a fhreagairt 

a roghnú nó an bealach is fearr leo a roghnú chun an fhadhb a réiteach, ag baint úsáid as ábhair phraiticiúla 

nó as straitéisí neamhfhoirmiúla le haghaidh oibríochtaí.  

 

I measc na gceisteanna féideartha don phlé tá siad seo: 

• Cén straitéis a d'úsáid tú chun an fhadhb a réiteach? 

• Ar chuir do réiteach iontas ort? 

• Cén fáth/Cén fáth nár chuir? 

• An ndéanann do réiteach ciall duit? Cén fáth? 

• Conas a chuirfeá ina luí ar dhuine eile go bhfuil do réiteach ceart? 2

